
O‘ZBЕKISTONDA ELЕKTRON 
TIJORATNI YURITISH VA 
TARTIBGA SOLISHNING 
MЕ’YORIY-HUQUQIY ASOSLARI

Satvoldiyev Ulugbek Kamilovich
Andijon Davlat universiteti Iqtisodiyot kafedrasi katta o‘qituvchisi,
iqtisod fanlari nomzodi

Annotatsiya: Ushbu maqolada O‘zbekistonda elektron tijoratni yuritish va tartibga solishning me’yoriy-huquqiy asoslari 
institutsional tahlil asosida o‘rganilib, qaror va farmoyishlar ijrosi tahlili tizimlashtirilgan.

Kalit so‘zlar: elektron tijorat, me’yoriy-huquqiy asoslari institutsional, xizmat ko‘rsatish soha, qonun, qaror.
Abstract: In this article, based on institutional analysis, the legal framework for conducting and regulating electronic com-
merce in Uzbekistan is studied, decisions and orders are systematized.

Key words: e-commerce, legal framework, institutions, service sector, law, regulation.
Аннотация: В данной статье на основе институционального анализа изучены нормативно-правовые основы 
ведения и регулирования электронной торговли в Узбекистане, систематизированы решения и распоряжения.

Ключевые слова: электронная коммерция, нормативно-правовые основы, институты, сфера услуг, право, поста-
новление.

K I R I S H
Osiyo-Tinch okeani iqtisodiy hamkorlik tashkiloti (APЕC) qoidalariga muvofiq, xavfsizlik va sifat standart-

larini o‘rnatish bo‘yicha munosabatlarni tartibga solish sakkiz turdagi shakllardan foydalanishga asoslangan 
bo‘lib, biz ularni ikki guruhga bo‘lishni taklif qilamiz: davlat tomonidan tartibga solish va o‘z-o‘zini tartibga solish. 
Bizning fikrimizcha, bu tipologiya ham davlat tomonidan tartibga solish, ham o‘z-o‘zini tartibga solish uchun 
amal qiladigan muvofiqlikni baholash kabi tartibga solish shakli bilan to‘ldirilishi lozim. Davlat tomonidan tar-
tibga solish shakllari majburiy, buyruqli va cheklovchi hisoblanadi, o‘z-o‘zini tartibga solish shakllari iqtisodiy 
munosabatlarning alohida ishtirokchilari uchun mahsulot va xizmatlar sifatini ta’minlash sohasida qaror qabul 
qilish uchun javobgarlikni o‘tkazish maqsadida davlat tomonidan belgilanadi va taqdim etiladig, yoki bozorni 
ijtimoiy va professional tartibga solish shakllari bo‘lishi mumkin.

M A V Z U G A  O I D  A D A B I Y O T L A R  S H A R H I
Elektron tijorat rivojlanishining nazariy va amaliy jihatlari ko‘plab xorijiy olimlar, jumladan P.F.Druker [1], B.T-

viss [2], Yu.Shumpeter [3], R.Foster, Frank Vebster [4], A.Dinis, K.Oppenlender [5] tomonidan o‘rganilgan.
Bu yo‘nalishda MDH mamlakatlari olimlari P.N.Zavlin [6], L.P.Goncharenko [7], L.M.Goxberg [8], A.K.Ka-

zansev [9], B.Z.Milner, Yu.V.Yakovsev, Yu.S.Kubkina [10], V.I.Shulepov, O.A.Kobelev [11] va boshqalar ilmiy izlan-
ishlar olib borganlar.

Axborot-kommunikatsiya texnologiyalaridan samarali foydalanishning nazariy va amaliy muammolari 
B.B.Abdullayev [12], I.Abduraimov, S.S.G‘ulomov [13], Aripov A.N., Iminov T.K. [14] singari o‘zbek olimlarining ilmiy 
ishlarida o‘rganilgan.

O‘tkazilgan ilmiy tadqiqotlarga qaramay, elektron tijoratni yuritish va tartibga solishning me’yoriy-huquqiy 
asoslari bilan bog‘liq masalalar tizimli o‘rganilmagan.

T A D Q I Q O T  M E T O D O L O G I YA S I
Maqolada ilmiy mushohada, tizimli tahlil va institutsional tahlil usullaridan foydalanildi.

Hujjatlar mazmunini tahlil qilish xizmat sifatini boshqarish sohasida davlat tomonidan tartibga solishning 
uchta yo‘nalishi mavjudligini ko‘rsatdi: xizmatlar sifati va ularni taqdim etish omillari (resurslar, tuzilmalar, 
jarayonlar), xizmatlar sifatini tasdiqlash yoki ijrochining malakasi, ijrochining xizmat sifati uchun javobgarligi 
va ijrochilar va xizmatlar iste’molchilari o‘rtasidagi munosabatlar. Tartibga solish darajalari keyingi bosqichda 
taqdim etilishi mumkin bo‘lgan xalqaro, davlat va idoraviy qoidalarni o‘z ichiga oladi (1-rasm).

1-rasm: O‘zbekistondagi elektron tijoratning me’yoriy-huquqiy hujjatlari

Xalqaro darajada xizmat ko‘rsatish sohasida tartibga solish predmeti xalqaro xizmatlar savdosi masalalari 
va xalqaro faoliyatda ishtirok etuvchi ayrim xizmat turlari xavfsizligini ta’minlash masalalari hisoblanadi. Xalqaro 
xizmatlar savdosini tartibga soluvchi asosiy xalqaro hujjat Jahon savdo tashkilotining 1995-yilda joriy etilgan 
xizmatlar savdosi (GATS) bo‘yicha bosh kelishuvdir. Bu kafolatlangan siyosiy majburiyatlar orqali iqtisodiy faoli-
yatni rag‘batlantirish, barcha ishtirokchilarga adolatli va teng munosabatni ta’minlash, xizmatlarning xalqaro 
savdosi uchun qoidalarning ishonchli va shaffof tizimini hosil qilish; bosqichma-bosqich erkinlashtirish orqali 
xizmatlar savdosini rag‘batlantirish va yetkazib beruvchilarning malaka talablarini o‘zaro tan olishga qaratilgan.

Xizmatlarning ayrim turlari xavfsizligi uchun talablarni belgilovchi xalqaro huquqiy hujjatlar xalqaro konven-
siyalar, BMT tavsiyalari va va boshqa shunga o‘xshash hujjatlar, masalan, xavfli tovarlarni tashish bo‘yicha BMT 
tavsiyalari, yo‘l harakati to‘g‘risidagi Konvensiya, xalqaro avtomobil transport bilan shug‘ullanuvchi transport 
vositalari ekipajlari ishi bo‘yicha Yevropa kelishuvi (YESTR), dengizda inson hayoti xavfsizligi uchun xalqaro 
Konvensiya qoidalari va boshqalarni ichiga oladi.

Eng mashhur xizmatlar - iste’molchilarning fikrlarini yig‘gan holda milliy yoki xalqaro miqyosda, bir tarmoqda 
yoki tarmoqlaaro xarakterga ega bo‘lishi mumkin bo‘lgan muqobil muvofiqlikni baholash sxemasini tashkil etish 
hisoblanadi. Misol uchun Arba.uz, Gifty.uz, lebazar.uz, abad.uz, va hokazo., xizmatlari ko‘pincha iste’mol-
chining mehmonxona yoki restoran tanlashida asosiy omil hisoblanadi. Afsuski, xizmat ko‘rsatish sohasidagi 
bir qator tashkilotlarning fikrlarni soxtalashtirish bo‘yicha vijdonsiz amaliyoti fikrlar bo‘yicha bir qancha xizmatlar 
obro‘siga putur yetkazadi.

Bugungi kunda O‘zbekiston Respublikasida axborot-kommunikatsiya texnologiyalari jadal rivojlanmoqda, 
elektron tijorat sohasida ham birmuncha rivojlanish kuzatilmoqda.

O‘zbekiston Respublikasida elektron tijorat ichki mahsulotlarni jahon bozoriga to‘liq ishlab chiqish va joriy 
etish borasida bir qator to‘siq va kamchiliklar mavjud:

O‘zbekiston Respublikasi Prezidentining 14.05.2018-yildagi PQ-3724-sonli “Elektron tijoratni rivojlantirishni 
jadallashtirish chora-tadbirlari to‘g‘risida” gi Farmoniga muvofiq, to‘laqonli elektron tijorat bozorini hosil qilish, 
ichki ishlab chiqaruvchilarning tashqi bozorlarga, xususan, tovar (xizmat) larning ravon chiqishiga to‘sqinlik 
qiluvchi qator muammo va kamchiliklar mavjud:

1. Jahon iqtisodiyotida jadal rivojlanayotgan tendensiyalarga ega elektron tijorat sohasidagi huquqiy 
asos lar yetarlicha kuchli emas, bu ko‘plab bizneslarni to‘xtatib qo‘yadi

2. Mamlakatda hali ham tovar va xizmatlarni eksport qilishda byurokratiya tizimi mavjud bo‘lib, u biznes 
narxini oshiradi va tashqi bozorlar bilan raqobatlashishga imkon bermaydi.

3. Axborot-kommunikatsiya texnologiyalarining joriy etilishi elektron tijoratga yo‘naltirilgan barcha sohalarni 
qamrab olmadi, shu bilan iqtisodiyotni raqamlashtirish va tadbirkorlar faoliyatini rivojlantirishni to‘xtatdi.

4. Tovarlar va xizmatlar uchun naqd pulsiz to‘lovlar xufyona iqtisodiyotini qo‘llab-quvvatlaydigan va davlat 
budjetiga soliq tushumlarini sekinlashtiradigan past darajada qolmoqda.

5. Elektron tijorat sohasida soliqlar va soliqqa tortish tizimi yetarli darajada ishlab chiqilmagan, bu esa 
xufyona Internet-o‘yinchilariga o‘z aylanmasini oshirish va budjet daromadlarini chetlab o‘tish imkonini 
beradi [15].

Elektron tijoratning to‘g‘ri faoliyat ko‘rsatishining asosiy sharti ixtisoslashtirilgan normativ-huquqiy bazaning 
mavjudligidir. Bunday holda fuqarolik-huquqiy munosabatlarni tartibga soluvchi O‘zbekiston Respublikasining 
Fuqarolik Kodeksi elektron tijorat sohasidagi munosabatlarni to‘liq qamrab olmaydi va tartibga sola olmaydi.

O‘zbekiston elektron tijorat sohasidagi nizomlarni qabul qildi. Elektron tijoratning asosiy tamoyillari va qoi-
dalarini belgilovchi elektron tijoratdagi asosiy huquqiy hujjatlar-O‘zbekiston Respublikasining “Elektron tijorat 
to‘g‘risida” gi Qonuni (yangi tahriri), Elektron tijoratni amalga oshirish qoidalari (02.06.2016 dan PCM Ruz 
№185) va Axborot vositachilari ─ elektron yarmarkalar, auksionlar va tanlovlar tashkilotchilari faoliyatini tashkil 
etishni tartibga solish to‘g‘risidagi Nizom – (02.08.2016 dan PCM Ruz №249).

O‘zbekiston Respublikasining “Elektron tijorat to‘g‘risida” gi (yangi tahriri) qonunining 3-moddasiga ko‘ra, 
elektron tijorat-axborot tizimlaridan foydalangan holda tuzilgan shartnomaga muvofiq amalga oshiriladigan 
tovarlar(ishlar, xizmatlar) oldi-sotdisi ekanligi belgilangan.

Elektron tijorat ishtirokchilari elektron tijoratda tovarlar (ishlar, xizmatlar) sotuvchisi yoki xaridori bo‘lgan 
yuridik shaxs yoki jismoniy shaxs bo‘lishi mumkin.

Bunday holda elektron tijoratda tovarlar (ishlar, xizmatlar) sotuvchisi yuridik shaxs yoki yakka tartibdagi tad-
birkor hisoblanadi. Shuning uchun, jismoniy shaxs, masalan, amazonda bo‘lgani kabi o‘z mahsulotini axborot 
tizimlari orqali sota olmaydi.

Elektron tijoratning faoliyat ko‘rsatish jarayoni elektron tijorat qoidalari bilan tartibga solinadi. Ushbu qoida-
larga ko‘ra sotuvchi faqat tadbirkorlik subekti, xaridor esa-jismoniy shaxs yoki tadbirkorlik subektlari (O‘zbeki-
ston Respublikasi rezidentlari va norezidentlari) bo‘lishi mumkin.

Elektron tijorat shartnomasi oferta va akseptdan iborat. Elektron tijorat uchun ushbu qoidalar oferta 
bir shaxsga, bir necha muayyan shaxslarga yoki shartnomaning barcha muhim shartlarini o‘z ichiga olgan 
noma’lum shaxslar doirasiga qaratilgan taklifdir, taklif qilayotgan shaxs (oferent)ning irodasi javob beradigan 
har bir kishi bilan taklifda ko‘rsatilgan shartlar bo‘yicha shartnoma tuzish hisoblanadi.

Oferta elektron tijorat ishtirokchisi elektron tijorat qoidalariga ko‘ra, bir kishi, bir nechta maxsus shaxslar va 
shartnoma tuzish uchun noma’lum shaxslar tomonidan taqdim etilgan va ularni shartnoma shartlarini o‘z ichiga 
olgan matndan, shu jumladan majburiy bo‘lgan matndan foydalanishni ta’minlaydigan elektron hujjatdir.

Elektron tijoratda elektron hujjat deganda elektron shaklda qayd etilgan, elektron raqamli imzo bilan tas-
diqlangan va uni aniqlash imkonini beruvchi elektron hujjatning boshqa detallariga ega bo‘lgan ma’lumotlar 
tushuniladi.

Qonun chiqaruvchi ofertaning elektron hujjat ekanligini aniqlaydi va shuning uchun u elektron raqamli imzo 
bilan tasdiqlanishi kerak. Bunday holda axborot tizimini ishlab chiquvchilar oldiga elektron raqamli imzodan 
foydalanishga imkon beradigan tizimni hosil qilish vazifasi qo‘yiladi.

Ushbu qoidalar sotuvchi o‘z axborot tizimi yoki elektron savdo maydonchasida (Web-saytlar, mobil ilovalar) 
axborot vositachisiga shartnoma shartlarini o‘z ichiga olgan oferta (taklif) joylashtirishi kerakligini belgilaydi.

Bunday holda sotuvchi o‘z axborot tizimini hosil qilishi yoki axborot vositachisining elektron savdo maydon-
chasidan foydalanishi kerak. Shuni ta’kidlash kerakki, ikkala holatda ham taklifni joylashtirish uchun elektron 
raqamli imzodan foydalanish kerak.

SXaridor o‘z navbatida taklifni quyidagi uch yo‘l bilan qabul qilishi mumkin:

● elektron raqamli imzo bilan tasdiqlanishini nazarda tutuvchi elektron hujjat shaklida;

● elektron xabar shaklida, uning matnida elektron tijorat ishtirokchisining roziligi mavjud bo‘ladi;

● ofertada mavjud qoida va shartlarni amalga oshirish uchun harakatlarni bajarish.

Agar sotuvchi o‘z axborot tizimini tuzsa va u orqali tovar sotsa, Web-saytga yagona ofertani joylashtirish 
to‘g‘ri va o‘rinli hisoblanadi. Biroq, axborot vositachisining elektron platformasi orqali tovar sotish tartibi bir-
biridan farq qiladi.

Axborot vositachisi axborot tizimi orqali tovarlar (ishlar, xizmatlar) ni sotish tartibi axborot vositachilari – 
“Elektron tijorat platformalar va raqamli ekotizim operatorlarining – axborot vositachilarining faoliyatini tashkil 
etish tartibi to‘g‘risida”gi Nizom bilan tartibga solinadi (O‘zr XTV 02.08.2016-y. 249-son).

Elektron tijoratda to‘lovlar faqat quyidagi yo‘llar bilan amalga oshiriladi:

● bank plastik kartochkalari yordamida to‘lovlarni qabul qilish uchun to‘lov terminalidan foydalanish orqali;

● bank plastik kartasidan pul mablag‘larini shaxsiy hisob raqam orqali yoki chakana to‘lov tizimi orqali 
o‘tkazish orqali (onlayn to‘lov);

● bank hisobvarag‘idan pul mablag‘larini o‘tkazish yo‘li bilan.

Amalda, ko‘plab onlayn do‘konlar mahsulot uchun oldindan to‘lov talab qiladi. Sotuvchi tomonidan tovarni 
o‘z axborot tizimi orqali sotishda tovar yetkazib bermaslik yoki sifatsiz tovar yetkazib berish xavfi minimal 
bo‘ladi. Biroq, axborot vositachisining axborot tizimi orqali tovarlar sotilganda, sotuvchi tomonidan to‘langan 
tovarni yetkazib bermaslik xavfi mavjud. Bunday holatda xaridorlar shartnoma tomoni bo‘lmasligiga qaramay, 
birinchi navbatda axborot vositachisiga da’volarni amalga oshiradilar.

Axborot tizimida tuzilgan shartnoma ijrosini ta’minlash bilan bog‘liq masalalarni hal etish va xaridorlarga 
tovarlar xarid qilish uchun qulay va tezkor xizmat ko‘rsatish maqsadida xorijiy davlatlarning elektron tijorat 
sohasidagi tajribasini o‘rganish muhim sanaladi.

Jumladan, sotuvchi shartnomani yaxshi niyat bilan bajarishini ta’minlash uchun axborot vositachisiga xari-
dordan to‘lovlarni qabul qilish, xaridor tomonidan tovarni olgandan so‘ng esa ularni sotuvchilarga o‘tkazish 
huquqini berish lozim. Bu vositachi sifatida emas, balki to‘lovlarni qabul qilish axborot vositachi uchun ham 
muhim ahamiyatga ega.

2018-yil 14-may kuni “Elektron tijoratni jadal rivojlantirish chora-tadbirlari to‘g‘risida”gi qarorini1 imzoladi. 
Hujjatda O‘zbekiston Respublikasida 2018-2021-yillarga mo‘ljallangan elektron tijoratni rivojlantirish dasturi 
tasdiqlandi.

Avvalo, yuqorida qayd etilgan muammolar – to‘lovlarni hujjatlashtirish (kassa, to‘lov terminallari uchun 
tushumlar berish va boshqalar bilan bog‘liq qiyinchiliklar) hal etildi.. Aniqlanishicha:

● qonunga muvofiq bajarilgan elektron tijorat ishtirokchilari tomonidan xizmat ko‘rsatish jarayonida axborot 
tizimlari tomonidan shakllantirilgan bitim taraflarini aniqlashga imkon beruvchi elektron tushumlar, 
to‘lovlar, xabarlar va boshqa usullarda tovarlar (xizmatlar) uchun to‘lovni tasdiqlovchi tushumlar, 
kupon lar, chiptalar va boshqa hujjatlarga tenglashtiriladi);

● tadbirkorlik subektlari tomonidan elektron tijorat operatsiyalarini amalga oshirishda, to‘lov virtual ter-
minallar orqali xaridorga xizmat ko‘rsatuvchi banklarga pul yig‘ish qoidalariga qat’iy rioya qilgan holda 
naqd pulda to‘lovni qabul qilish bo‘yicha elektron kvitansiya yoki boshqa tasdiqlovchi hujjatni majburiy 
yuborish bilan naqd qabul qilinishi mumkin (E-POS);

● elektron tijorat subektlari to‘lov terminallari, shuningdek elektron to‘lov tizimlari yordamida tadbirkorlik 
subektlarining korporativ bank kartalari orqali to‘lovlarni qabul qilish huquqiga ega;

● virtual terminallar (E-POS) xuddi shunday kassa va to‘lov terminallariga tenglashtiriladi.

Prezident shuningdek, tashqi savdo vazirligiga Markaziy Bank bilan birgalikda yetakchi tashqi savdo plat-
formalari (eBay, Amazon va boshqalar), shuningdek, to‘lov tizimlari (Paypal) bilan muzokaralar olib borishni 
buyurdi va natijada mahalliy korxonalar uchun tovarlar (xizmatlar) sotish va ushbu platformalar va tizimlar yor-
damida xalqaro hisob-kitoblarni amalga oshirish imkoniyatlarini hosil qilish uchun aniq takliflar kiritdi.

O‘zbekistonda elektron tijoratni rivojlantirishga yordam beradigan yana bir loyiha-elektron tijorat uyushma-
sini tashkil etishdir. Uning asosiy maqsadlari-elektron tijoratda iqlimni yaxshilashga qaratilgan ijtimoiy, madaniy, 
ilmiy va boshqa loyihalar va dasturlarni ishlab chiqish;kichik va o‘rta biznes, shu jumladan, biznes vakillarining 

1 PQ-3724-son 14.05.2018. Elektron tijoratni jadal... LEX.UZ https://lex.uz › docs

huquqiy va iqtisodiy savodxonligini oshirish, shuningdek, seminarlar, davra suhbatlari va boshqa vositalar orqali 
aholini qo‘llab-quvvatlash;biznesga yangi texnologiyalar, xizmatlar va yangi ish o‘rinlarini hosil qilish va amalga 
oshirishga qaratilgan dasturlarni ishlab chiqish, g‘oyalar va tashabbuslarni qo‘llab-quvvatlash; biznes faoliyati 
davomida kelib chiqish ehtimoli mavjud bo‘lgan huquqiy va iqtisodiy muammolarni to‘g‘ri hal qilishda amaliy 
yordam berish. Uyushma mahalliy hokimiyat organlari bilan aloqalar va hamkorlikni yo‘lga qo‘yish, maqsadli 
seminarlar, treninglar, konferensiyalar va taqdimotlarni tashkil etish va o‘tkazish, fuqarolik-huquqiy munosabat-
lardan kelib chiqadigan nizolarni hal qilish uchun hakamlik sudlarini tashkil etish bilan shug‘ullanadi. Ko‘plab 
boshqa qo‘yilgan maqsadlarga erishish va o‘zaro fikr almashish, sanoat muammolarini aniqlash va ularni 
hal yetish chora-tadbirlarini ishlab chiqish uchun axborot platformasini tashkil etish maqsadida Facebook da 
E-commerce Uzbekistan guruhi tashkil etildi. Uyushmaning maqsadi – har bir inson istalgan vaqtda va qulay 
joyda sifatli mahsulot va xizmatlarni onlayn tarzda sotib olishi va sotishi uchun imkoniyatlar hosil qilish.

Bozorining zaif tomoni – bozorda ishonchli statistika yo‘qligi, bozor ishtirokchilarining tarqoqligi, kadrlarning 
yetishmasligi, konservativ banklar, moliyalashtirish bilan bog‘liq muammolar, farovonlikning past darajasi hi -
soblanadi. Bozor imkoniyatlari – bozor modernizatsiyasi, islohotlar (soliq, bojxona va bank), GCHP, Internet 
tezligini oshirish, mintaqaviy o‘yinchilarinng bozorga kirishi.

Hozirgi kunda elektron tijorat orqali 663,5 mlrd. so‘m o‘tib, 2017-yilga nisbatan 30% ga o‘sish kuzatilmoqda. 
Odamlar asta-sekin naqd pulsiz to‘lovlarga o‘tishmoqda va biz bundan foydalanishimiz kerak. O‘zbekistonda 
elektron tijoratning ulushi 1% dan kam. O‘sish sur’ati 30% ni tashkil etadi. Bozorning kuchli tomoni - aholining 
o‘sishi (30 mln.dan ortiq kishi), smartfonlarning kirib kelishi o‘sishi, shahar aholisining o‘sishi, logistikaning rivoj-
lanishi (O‘zbekistonda tovarlar 48 soatda yetkazib beriladi), arzon ishchi kuchining ko‘pligidir [16].

O‘zbekistonda elektron tijoratni rivojlantirishning asosiy jihatlaridan biri yildan-yilga o‘sib borayotgan aholi 
va Davlat siyosati tufayli aholining Internet tarmog‘idan foydalanish imkoniyatining ortib borishidir. O‘zbekis-
 ton aholisi O‘rta Osiyo aholisining 45% dan ortig‘ini tashkil yetadi. Etnik tarkibning 43% dan ortig‘i esa millati 
bo‘yicha o‘zbek hisoblanadi. Lekin nafaqat mamlakatimiz, balki butun Markaziy Osiyoning kamchiligi mintaqa-
ning past urbanizatsiyasi deyish mumkin.

X U L O S A  V A  T A K L I F L A R
Elektron tijorat sohasida inson resurslarini shakllantirish va rivojlantirish:

1. Toshkent axborot texnologiyalari universiteti va Toshkent Davlat Iqtisodiyot universitetida elektron tijorat 
bo‘yicha bakalavr va magistratura kurslarini tashkil etish.

2. Elektron tijoratning barcha ishtirokchilariga mo‘ljallangan “Elektron Akademiya” loyihasi doirasida elek-
tron tijorat bo‘yicha ixtisoslashtirilgan onlayn kurslarni tashkil etish.

Aholi va tadbirkorlik subektlari o‘rtasida elektron tijoratni rag‘batlantirish va ommalashtirish:

1. ICTWEEK Uzbekistan axborot-kommunikatsiya texnologiyalari yillik haftaligi doirasida elektron tijoratni 
rivojlantirishga bag‘ishlangan tadbirlar o‘tkazish.

2. O‘zbekistonda elektron tijoratni rivojlantirish, tadbirkorlar uchun axborot materiallari, mahalliy va xorijiy 
elektron savdo maydonchalarida tovar va xizmatlarni sotish bo‘yicha tadbirlarni yoritishga doir TV va 
radio kanallari va bosma ommaviy axborot vositalarida maxsus dastur va rubrikalar tashkil etish.

3. O‘zbekiston savdo-sanoat palatasining hududiy bo‘linmalarida, jumladan, seminarlar, ko‘rgazmalar va 
forumlarda elektron tijorat bo‘yicha munozara platformalarini tashkil etishish orqali hududlarda elektron 
tijoratni faollashtirish.

Ammo tadqiqot natijalari shuni ko‘rsatadiki, elektron xizmatlar va elektron tijoratni qo‘llab-quvvatlash va 
rivojlantirishning huquqiy asoslari mukammal emas. Instagram, Facebook, Twitter va boshqalar kabi ijtimoiy 
tarmoq saytlarida turli kanallar, guruhlar va botlarning ayrim buyurtmalarini ro‘yxatga olish mavjud emas. Tovar 
va xizmatlarni pandemiyada sotishning katta qismi ijtimoiy tarmoqlardagi norasmiy guruhlar orqali amalga 
oshirilsa-da, ular soliqqa tortilmaydi va iste’molchilarga firibgarlar qo‘liga o‘tish xavfini tug‘diradi.

Tadqiqotlar natijasida davlat tomonidan tartibga solishni rivojlantirishning quyidagi tendensiyalari aniqlandi:

● sanoat xarakteridagi qonun hujjatlari va idoraviy nizomlar;

● elektron tijoratni tartibga solish uchun javobgarlikni o‘z-o‘zini tartibga solish tizimi orqali professional 
jamoaga o‘tkazish, bu bozorda hukumat bosimini pasaytiradi va davlat boshqaruvi funksiyalarini opti-
mallashtiradi;



865https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, yanvar.  № 1-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S● iste’molchilarni xabardor qilish va ularning huquqlarini himoya qilishga yordam beradigan xizmatlarni 

baholash va mustaqil iste’molchilarni va ommaviy axborot vositalarini baholash mexanizmlarini ishlab 
chiqishning davlat shakllariga bo‘lgan iste’molchilar ishonchini kamaytirish;

● elektron xizmatlarni davlat tomonidan tartibga solish shakllanish bosqichida bo‘lib, sifatni ta’minlash 
va iste’molchilarni himoya qilish sohasidagi mavjud standartlarni elektron xizmatlarga qanday qo‘llash 
kerakligi noma’lum bo‘lib qolmoqda.

